
ՀԱՇՎԵՏՎՈՒԹՅՈՒՆ
ՀՀ ոստիկանության 2016թ. բյուջեի կատարման
արդյունքների  վերաբերյալ
         ՀՀ ոստիկանության բոլոր (բյուջետային, արտաբյուջետային) ծրագրերի գծով 2016թ.-ին նախատեսվել է 65.2 մլրդ. դրամ, որից բյուջեն՝ 44.2 մլրդ դրամ, արտաբյուջեն՝  21.0 մլրդ. դրամ:  


Ծախսերը  կազմել են՝ 63.8 մլրդ. դրամ, կատարողականը`      97.7 %,  որից.
· Բյուջեն՝ 44.0 մլրդ դրամ, ամբողջի 69 %-ը, կատարողականը՝      99.7 %,
· Արտաբյուջեն՝ 19.8 մլրդ դրամ, ամբողջի 31 %-ը, կատարողականը՝  93.7 %:

Բյուջե


1)  Բյուջետային ծախսերի հիմնական մասը՝ 88.2 %-ը, 38.8 մլրդ դրամ գումարով բաժին է ընկնում «Հասարակական կարգի պահպանության ապահովում»   ծրագրին, որը կատարվել է` 99.6%-ով կամ ամբողջությամբ:


Նշված ծախսերի  82.6 %-ը, 32.1  մլրդ. դրամ գումարով, կազմել են սոցիալական բնույթի և գնում չհանդիսացող ծախսերը, որից` միայն աշխատավարձերը՝  30.9  մլրդ. դրամ (79.7 %), իսկ շուրջ 17.3 %-ը,  6.7 մլրդ. դրամ գումարով, կազմել  են  գնումների ընթացակարգով կատարվող ծախսերը, որից անձնագրերի բլանկների (այդ թվում կենսաչափական տվյալներով անձնագրերի) ձեռք բերման ծախսերը՝ 3.1 մլրդ. դրամ (ընդամենը գնումների ընթացակարգով կատարվող ծախսերի՝ 46.3 %-ը), էներգետիկ, կոմունալ և կապի ծախսերը՝ 1.16 մլրդ. դրամ  (17.3 %​),  տրանսպորտային նյութերի գնման ծախսերը՝ 939.0 մլն. դրամ  (14 %) և այլն:

Նախորդ տարվա՝ 2015թ.-ի նկատմամբ տվյալ ծրագրով կատարվող  ծախսերն աճել են 441.3 մլն. դրամի չափով կամ 1.1 %-ով: Աճը  վերագրվում է առանձին ապրանքանյութական արժեքների (անձնագրերի և նույնականացման քարտերի, հատուկ միջոցների, հանդերձանքի) ձեռքբերման և աշխատանքի վարձատրության ծախսերին: Վերջինս՝ 116.9 մլն. դրամ գումարով պայմանավորված է 2015թ.-ի հուլիսի 1-ից նվազագույն ամսական աշխատավարձի բարձրացված չափը  2016թ.-ի տարեկան հաշվարկով ֆինանսավորելու անհրաժեշտությամբ:
2)  «ՀՀ պետական կառավարման մարմինների և կազմակերպությունների շենքերի եւ շինությունների, ինչպես նաեւ կարեւորագույն նշանակության օբյեկտների պահպանություն» ծրագրի գծով ծախսերը կազմել են՝ 3.46 մլրդ. դրամ (այն ընդամենը բյուջետային ծախսերի՝  7.85 %-ն է): Կատարողականը կազմել է՝   99.8 %: 

Տվյալ  ծախսերի  97.8 %-ը,  3.38  մլրդ. դրամ գումարով, կազմել են սոցիալական բնույթի և գնում չհանդիսացող ծախսերը, որից` միայն աշխատավարձը՝ 3.3  մլրդ. դրամ (95.4 %) և միայն  2.2 %-ը, 76.45  մլն. դրամ գումարով, կազմել  են  գնումների ընթացակարգով կատարվող ծախսերը:

Նախորդ տարվա՝ 2015թ.-ի նկատմամբ նշված  ծախսերն աճել են 669.1  մլն. դրամի չափով կամ 24.0 %-ով, պայմանավորված  պետական պահպանության ենթակա պետական մարմինների և կազմակերպությունների ցանկի համալրման հանգամանքով:   
3) <<Պետավտոհամարանիշների ձեռքբերում>> ծրագրի գծով ծախսվել է 236.2 մլն. դրամ կամ կատարվել է   100.0 %-ով: Այդ միջոցներով 4380 դրամ միավորի անփոփոխ գնով ձեռք է բերվել 53930 զույգ ավտոպետհամարանիշ: Եվս 36110 զույգ` 158.2 մլն. դրամով ձեռք է բերվել Ճանապարհային ոստիկանության արտաբյուջետային  միջոցների հաշվին : 
4) Կենտրոնացված կարգով դեղորայքի ձեռքբերում ծրագրով նախատեսված 73.7 մլն. դրամ հատկացումներից  փաստացի ծախսվել է` 71.1 մլն. դրամ, կատարողականը՝  96.4%: Չօգտագործված 2.6 մլն. դրամը՝ դեղորայքի և այլ պարագաների գնումների արդյունքում տնտեսված միջոցներն են: 

5)
Մասնագիտական կրթության ծախսային ծրագրերի հանրագումարը կազմել է 1.1 մլրդ. դրամ, որը ընդամենը բյուջետային ծախսերի 2.5 %-ն է: Նշված ծախսերի հաշվին ապահովվում է «ոստիկանական գործ» մասնագիտությամբ բարձրագույն, միջին և նախնական կրթության, ինչպես նաև կադրերի վերապատրաստման ուղղությամբ ոստիկանության կրթահամալիրի կանոնադրական խնդիրների իրականացումը:
Նշված ծախսային ծրագրերից բացի ՀՀ 2016թ.-ի պետական բյուջեից  ոստիկանությանը միջոցներ է հատկացվել`
6) <<ՀՀ պետական կառավարման մարմինների կողմից դիմումներ, հայացդիմոււմներ, դատարանի վճիռների եւ որոշումների դեմ վերաքննիչ եւ վճռաբեկ բողոքներ ներկայացնելիս՝ <<Պետական տուրքի մասին>> ՀՀ օրենքով սահմանված վճարումներ>> ծրագրով`  24.3 մլն. դրամ, փաստացի կատարողականը՝ 100.0 %: Հայցադիմումների, բողոքների և այլն տարեկան թիվը կազմել է՝  3673:
7) ՀՀ կառավարության պահուստային ֆոնդից`  206.7 մլն. դրամ: Փաստացի ծախսը կազմել է 206.2 մլն. դրամ, կատարողականը՝ 99.8 %: 
8)<<Տեղական իքնակառավարման մարմինների ընտրություններ>>   ծրագրով`  130.0 մլն. դրամ, փաստացի կատարողականը՝ 99.6 %:
Այսպիսով, ՀՀ 2016թ.-ի պետական բյուջեից Ոստիկանությանը նախատեսված  44.2 մլրդ. դրամ հատկացումների գծով  փաստացի ծախսը կազմել է  44.0 մլրդ դրամ, կատարողականը՝ 99.7 %: Այլ կերպ ասած հաշվետու տարում բյուջետային ծրագրերի  գծով նախատեսված միջոցառումներն իրականացվել են ամողջությամբ: 
Ոստիկանության  արտաբյուջետային  միջոցները.

ՀՀ ոստիկանության 2016թ.–ի արտաբյուջետային միջոցների բոլոր 4 ծրագրերի մուտքերի գծով  նախատեսվել է՝  21.96 մլրդ. դրամ: Փաստացի  մուտքագրվել է  21.2 մլն. դրամ կամ 756.7 մլն. դրամով, 3.4%-ով պակաս: Կատարողականը կազմել է՝   96.6 %:  
Հաշվետու տարվա փաստացի մուտքերը 643.2 մլն. դրամի չափով կամ մոտ 3%-ով  նվազել են նաև նախորդ տարվա՝ 2015թ.-ի փաստացի մուտքերի նկատմամբ: Հիմնական  պատճառներն  են.

-  ՃՈ  տուգանքներից մուտքերի նվազումը, պայմանավորված միավոր արագաչափին և խաչմերուկին ընկնող խախտումների վերաբերյալ որոշումների քանակի, դրանցով նշանակված տուգանքների գումարների և տուգանքների միջին տարեկան չափերի նվազման հանգամանքով (այսպես. միավոր արագաչափին 2016թ.-ին ընկնող որոշումների թիվը, նախորդ տարվա նկատմամբ նվազել է 117-ով կամ 3.65 %-ով իսկ 2014թ.-ի նկատմամբ 804-ով կամ 20.6 %-ով, որը բոլոր հավասար պայմաններում վկայում է արագության սահմանված չափերի պահպանման բարելավման մասին: 2016թ.-ին նշանակված տուգանքների գումարը, նախորդ տարվա համեմատ նվազել է 418.5 մլն. դրամի չափով կամ 8.2 %-ով, իսկ 2014թ.-ի նկատմամբ՝ 2134.4 մլն. դրամի չափով կամ 31.3 %-ով:  Տուգանքների միջին չափը՝ 2016թ.-ին կազմել է 8176 դրամ, որը 2015թ.-ի՝ 9406 դրամից պակաս է 1132 դրամի չափով կամ 12 %-ով, իսկ 2014թ.-ի՝ 11364 դրամից՝ 3088 դրամի չափով կամ 31.3 %-ով: 2016թ.-ին մեկ խաչմերուկին ընկնող որոշումների թիվը նախորդ տարվա՝ 2015թ.-ի նկատմամբ նվազել է 2906-ով կամ 32.7 %-ով, ինչը բոլոր հավասար պայմաններում վկայում է խաչմերուկներում երթևեկության կանոնների պահպանման էական բարելավման մասին: 2016թ.-ին խաչմերուկներում թույլ տրված խախտումների գծով նշանակված տուգանքների գումարը նախորդ տարվա համեմամտ նվազել է 520.2 մլն. դրամի չափով կամ 8.65 %-ով: Տուգանքների միջին չափերի էական փոփոխություն չի արձանագրվել. 2016թ.-ին այն կազմել է 6243 դրամ, 2015թ.-ին՝ 6320 դրամ, տարբերությունը՝ 77 դրամ կամ 1.2 %),
- ԱՎՎ ծառայությունների մատուցումից մուտքերի կանխատեսվածից պակաս հավաքագրումը, պայմանավորված օրենսդրական այն փոփոխությամբ, որով քաղաքացիներին մինչև 2019թ.-ը իրավունք տրվեց անձնագրավորվելու ինչպես կենսաչափական կողմնորոշիչներ պարունակող փաստաթղթերով (նույնականացման քարտ, կենսաչափական անձնագիր) այնպես էլ նախկին նմուշի անձնագրերով (նախկին նմուշի անձնագրերի տրամադրման ժամկետը դիմելու 5-րդ օրն է, իսկ կենսաչափական փաստաթղթերինը՝ 15-րդ օրը: Բացի այդ զգալի է նաև պետական տուրքերի գումարների տարբերությունը. կենսաչափական փաստաթղթերը՝ 25.0 հազ. դրամ և 3.0 հազ. դրամ, իսկ նախկին նմուշինը՝  1.0 հազ. դրամ: Ըստ այդմ քաղաքացիները օրենսդրական փոփոխությունից հետո հիմնականում սկսեցին դիմել նախկին նմուշի անձնագրեր ստանալու համար, ինչով պայմանավորված էականորեն  կրճատվեց կենսաչափական փաստաթղթերն արագացված ստանալու համար դիմողների թիվը (օրինակ, 2015թ.-ին կենսաչափական փաստաթղթերը միայն 5-րդ աշխատանքային օրը ստանալու համար մուտքերը կազմել են 342.2 մլն. դրամ, իսկ 2016թ.-ին՝ 168.1 մլն. դրամ կամ նվազել է ավելի քան կրկնակի անգամ):
Մուտքերն,  ըստ գործունեության ոլորտների, հետևյալն է.
1) Պայմանագրային հիմունքներով պետական պահպանության ծառայությունների մատուցման գծով  փաստացի մուտքագրվել է  7.17 մլրդ. դրամ (ամբողջի 33.8 %-ը), որը նախորդ տարվա նույն ցուցանիշից պակաս է 260.0 մլն.  դրամի չափով  կամ   3.5 %-ով,
2) Ճանապարհային ոստիկանության  տուգանքներից և ծառայությունների մատուցումից  գոյացող մուտքերը կազմել են` 13.38 մլրդ.  դրամ  (ամբողջի՝ 63.1 %-ը),  նախորդ տարվա մուտքերից 145.6  դրամով,   1.1 %-ով պակաս,
3) ՀՀ քաղաքացու անձնագիր տալու կամ փոխանակելու վճարովի ծառայությունների գծով մուտքերը կազմել   են  649.3 մլն. դրամ  (ամբողջի` 3.06 %)՝ նախորդ տարվա մուտքերից  238.6 մլն.  դրամի չափով  կամ 26.9 %–ով պակաս,
4) Քաղաքացիական անձանց բուժսպասարկման վճարովի ծառայությունների մատուցման գծով մուտքագրվել է` 8.5 մլն. դրամ (ամբողջի` 0.04 %), որը 1.0 մլն. դրամով կամ 13.3 %-ով գերազանցում է նախորդ տարվա փաստացի մոււտքերը:  

Ոստիկանության 2016թ.-ի արտաբյուջետային միջոցների  գծով նախատեսված ծախսը՝ ներառյալ տարեսկզբի 1.9 մլրդ. դրամ մնացորդը, սահմանվել  է  21.1 մլրդ. դրամի չափով: Փաստացի ծախսը կազմել է 19.7 մլրդ. դրամ, կատարվել է 93.4 %-ով, տարեվերջի մնացորդը կազմել է ՝ 3.4 մլրդ. դրամ:

Արտաբյուջետային  ծախսերը, ըստ առանձին ծրագրերի,  հետևյալն է.
1) «Հայաստանի Հանրապետության կառավարությանն առընթեր Հայաստանի Հանրապետության ոստիկանության ստորաբաժանումների կողմից Հայաստանի Հանրապետության անունից պայմանագրային հիմունքներով պահպանության և անվտանգության գծով իրականացվող ծառայությունների մատուցում» ծրագիրի գծով փաստացի ծախսը կազմել է՝ 7.1 մլրդ. դրամ (ամբողջի   36.0 %-ը), նախորդ տարվանից 478,0 մլն. դրամով կամ   6.3 %-ով պակաս,
2)  «Հայաստանի Հանրապետության կառավարությանն առընթեր Հայաստանի Հանրապետության ոստիկանության ճանապարհային ոստիկանության կողմից արձանագրված խախտումների համար վարչական տուգանքների գանձումների, գրանցման-քննական ծառայությունների դիմաց վճարումների եվ այլ վճարովի ծառայություններ» ծրագիրի գծով փաստացի ծախսվել է՝  11.9 մլրդ. դրամ (ամբողջի 60.4 %), նախորդ տարվա նույն ցուցանիշի նկատմամբ նվազել է՝ մոտ 1.5 մլրդ. դրամի չափվ կամ 11.1  % -ով,

3)  «Հայաստանի Հանրապետության քաղաքացու անձնագիր տալու կամ փոխանակելու վճարովի ծառայություն» ծրագիրի գծով ծախսերը կազմել են 733.7 մլն. դրամ (ամբողջի 3.55 %), նախորդ տարվա ցուցանիշից՝   236.2 մլն. դրամով  կամ 24.3 %-ով  պակաս, 
4) «Քաղաքացիներին բժշկական օգնության եվ սպասարկման վճարովի ծառայությունների մատուցում» ծրագրի գծով փաստացի ծախսը կազմել է` 6.0 մլն. դրամ, նախորդ տարվանից՝ 9.6 մլն. դրամով պակաս: 


Պետք է նշել, որ   ոստիկանության արտաբյուջետային ֆոնդերը հանդիսանում են ՀՀ ոստիկանության գործունեության ոլորտի ֆինանսական միջոցների համալրման կարևորագույն աղբյուր,  քանի որ այդ միջոցների հաշվին է իրականացվում ոստիկանության ոչ միայն տվյալ այլ նաև մյուս ստորաբաժանումների նյութատեխնիկական հագեցվածության ապահովումը, ոչ ֆինանսական ակտիվների` հիմնական միջոցների արդիականացումը, աշխատանքային պայմանների բարելավումը և այլն: Մասնավորապես, ոստիկանության ստորաբաժանումների կարիքների համար միայն 2015-2016թթ.-ին, համապատասխանաբար ըստ տարիների, ձեռք է բերվել.

- Վարչական սարքեր և սարքավորումներ`  565.5 մլն. դրամ և 406.3 մլն. դրամ ընդհանուր գումարով, 
- Տրանսպորտային միջոցներ`  473.9 մլն. դրամ (50 միավոր, տարբեր նշանակության, միավորը` 9.47 մլն. դրամ միջին միավորի գնով) և 496.2 մլն. դրամ (67 միավոր, տարբեր նշանակության, միավորը` 7.4 մլն. դրամ միջին միավորի գնով) ընդհանուր գումարով,
-  Շինարարական աշխատանքներ`  1,004.1 մլն. դրամ և 810.1 մլն. դրամ ընդհանուր գումարով և այն: 


Նշված  ներդրումների արդյունքում էապես բարելավել է  անձնակազմի ծառայության անցման (աշխատանքնային) պայմանները, ստրաբաժանումների տեխնիկական հագեցվածությունը, որը ոստիկանության գործունեության արդյունավետության բարձրացման առումով, արդեն իսկ ունի դրական ազդեցություն:

Ծրագրային բյուջե


ՀՀ կառավարության բյուջետային քաղաքականությանը համահունչ ՀՀ ոստիկանության բյուջետային հայտերը ներկայացվում են նաև ծրագրային դասակարգմամբ` հիմնված ծրագրային բյուջետավորման սկզբունքների վրա: 

Բյուջետային փաստաթղթերի փաթեթում ներառվում են  ոստիկանության գործունեության ոչ ‎ֆինանսական արդյունքների մասին տեղեկությունները, ապահովելով հաշվետու ժամանակաշրջանում  նախատեսվող բյուջետային միջոցների հաշվին իրականացվող աշխատանքների, մատուցվող ծառայությունների  և ակնկալվող արդյունքների միջև փոխկապվածությունը: 

Ֆինանսական պլանավորման նոր համակարգի ներդրումը հնարավորություն կտա մի կողմից էապես բարելավել ոստիկանության կողմից իրագործվող ծրագրերի նպատակայնությունն ու արդյունավետությունը, իսկ մյուս կողմից` զգալիորեն կմեծացնի ոստիկանության գործունեության նկատմամբ հասարակական վերահսկողությունը:

Այսպիսով ծրագրային բյուջետավորման նոր ձևաչափով ներկայացված ՀՀ ոստիկանության 2016 թվականի բյուջեն կառուցվածքային առումով բաղկացած է միմյանցից զատ, այսինքն` բյուջետային առանձին հատկացումներով ապահովված 17 քաղաքականության միջոցառումներից (ծառայություններից), որոնք ‎ֆունկցիոնալ համապատասխանությամբ պայմանավորված խմբավորված են հարաբերականորեն ինքնուրույն և ամբողջական  հետևյալ  8 ծրագրերում.

1)
 <<Ոստիկանության ոլորտի քաղաքականության մշակում, կառավարում, կենտրոնացված ծառայություններ, մոնիտորինգ և վերահսկողություն>>,

2) <<Հասարակական կարգի պահպանություն, անվտանգության ապահովում և հանցագործությունների դեմ պայքար>>,

3) <<Պետական պահպանություն>>,

4) <<Ճանապարհային անվտանգության ապահովում>>,

5) <<Անձնագրերի և վիզաների տրամադրում և գրանցում>>,

6) <<Կրթական ծառայություններ>>,

7) <<Ոստիկանության համակարգի աշխատողների առողջության պահպանում>>,
8) <<Տեղական ինքնակառավարման մարմինների ընտրությունների կազմակերպման տեղեկատվական աջակցություն>>:


ՀՀ ոստիկանության 2016 թվականի նոր ձևաչափով բյուջեի անբաժանելի մասն է հանդիսանում նաև ոստիկանության գործունեության արդյունքները բնութագրող, ըստ առանձին քաղաքականության միջոցառումների (ծառայությունների) մշակված և ներկայացված, շուրջ 57 հիմնական քանակական և որակական ցուցանիշները: 

Պետք է նաև նշել, որ շարունակվում են աշխատանքները  ՀՀ ոստիկանության հիմնական գործունեության արդյունքները բնութագրող ոչ ֆինանսական ցուցանիշները կատարելագործելու ուղղությամբ: Ըստ առանձին ծրագրերի վերանայվում են քանակական ցուցանիշները, սահմանվում են թե որակական և թե ժամկետային ցուցանիշներ:










     ՀՀ ոստիկանություն 
